
















Dagens situasjon. 

Det vert brukt ca 50/50 fjell og morene i dag. Morena blir teken ut med hjullastar direkte frå stuffen. 

Det er berre i den nordaustlege delen det er morene igjen. Det ser ut til at ressurssen er halvert i 

forhold til driftsplanen frå 2006. Med dagens uttak vil den vare i mange år til. Fjellet vert i stor grad 

rippa ut. Fjellet har mykje sprekker og er delvis smuldra på toppen. Vi ser også at viss vi gir det litt tid, 

går spenninganen ut av fjellet og det vert lettare å ta det ut. Vi har framleis parti med hardt og tett 

fjell som må sprengast ut. Rippinga har store fordelar i vår drift. Vi får sortert ut plastringsstein og 

murstein. Ripping gir sterkare stein og mindre finstoff, ned mot 50%. Mengda av fjell er i stor grad 

avhengig av morena, og er vanskeleg å kartlegge. Eg trur likevel driftsplanen gir eit godt bilete. 

 

Utvikling. 

Det er vårt ynskje å kunne drive vidare på om lag dagens nivå. Det gir oss god kontroll og tid til å 

fylgje etter med opprydding og tilstelling. Samtidig som det ikkje påverkar den daglege drifta. Vi ser 

at med små justeringar, kan vi fylgje den gamle planen vidare framover. Noko som gir eit godt 

resultat for ettertida.  

 

Sikring. 

Sjå vedlagt bilete av dagens situasjon. 

Vi tek sikte på å avslutte uttaket på ein slik måte at sikring er unødvendig. Dette fordi sikring skal 

vedlikehaldast  for ettertida og kan i gitte situasjonar vere eit problem. Sikringa i dag vert vurdert 

fortløpande og justert etter behov. Det vil vere ein kontinuerlig prosess i drifta. Vi har montert skilt 

inn til anlegget, men å fysisk stenge det av er vanskeleg.  

 

Økonomisk garanti. 

Den beste garantien er kontinuerleg drift i anlegget. Då vil opprydding fylgje drifta på ein naturleg 

måte, slik som no. Skulle det verte stopp eller avbrudd i drifta, vil den største utfordringa vere å få 

tatt ut resten av forekomsten for så å kunne lukke den i samsvar med overordna plan i forvaltninga. 

Det er forholdsvis lite igjen av ressurssen. Å få inn ein ny aktør for å ta ut resten, for så å lage til, trur 

eg kan verte ei stor utfordring. Ein økonomisk garanti vil ha liten eller ingen verdi så lenge ressurssen 

ikkje er teken ut i si heilheit, og det kan avsluttast i høve planen. Skal garantien omfatte alle 

eventualitetar, vert den svært stor og ressursskrevande. I motsetnad til at uttaket går sin gang, 

oppryddinga fyl drifta på ein naturleg måte, som fram til no, ser vi lite behov for økonomiske 

garantiar. Ein vil også få det beste miljømessige resultatet med tanke på den omliggande naturen. Ut 

i frå ei samla vurdering, vil det ikkje vere behov for økonomisk garanti med den drivaren som er her i 

dag. Det kan leggast til at det er svært beklageleg at det er opna for fleire konkurrerande aktørar i 

området, stikk i strid med overordna plan som seiar at ressursar som allereie er i drift, skal avsluttast 

før nye vert opna. 

Uttaksrett 

Holen Sand og Grustak AS har rett til utvinning av morene og fjellmasse innafor gjeldande 

uttaksgrense, sjå kart 737-021.  

Sikring 

I driftsplanen er det angitt skråningar på 1:1,5. Der det er tale om skråningar opparbeidd av tilført 

masse, er dette gjort. Der det er snakk om skråningar i morene frå fast bakke er ikkje dette naturleg. 

Viser til naturlege skråningar i nærliggande terreng som er vesentleg brattare. Vi har derfor valgt å 

avslutte uttaket med tilnærma loddrett skråningar som er naturlege i denne morenen. Morenen på 

staden er svært stabil, og fara for utrasing er ikkje eksisterande. Ved å la morenen stå utildekt, vil 

frost og tele gi flakeavskaling over tid. Ein får då ei svært stabil skråning, godt med drenerande 

steinmasse i botnen som sikrar drenering av grunnvatnet. Ein vil få ei godt gradert skråning og 

gradvis attgroing som er etterspurt i retningslinjene. Det vil over tid bygge seg opp ei skråning som 

dekkjer morenen slik at frosten ikkje kjem til, og morene vil stå stabilt bak skråninga. Skråninga vil 

deretter naturleg gro til med vegetasjon som er på staden. Den vil då gli naturleg inn og vere identisk 

med terrenget rundt som naturen har forma.  

Skråning i såkalla lausmasse under drift 

Morena blir teken ut med hjullastar ved å gå inn i foten og ta ut massen til toppen kjem ned. Det er 

vanleg med overheng på 5-10 meter før toppen kjem ned. Som dykk kan sjå på bileta som er vedlagt 

står stuffen nærast i lodd sjølv etter fleire år. Det er kunn innfrysing og avskaling når telen går som 

påverkar den. Eg ser ingen grunn til å gå inn med tiltak. Når uttaket blir avslutta, let vi naturen gå sin 

gong.  Jamfør avsnittet om sikring. 

Pallhøgde og hyllebredde 

Vi har til no erfart at ei pallhøgde på rundt 10 meter og 3-4 rader bakover er ideelt. Vi har så langt 

drive på overflatefjell. Dei siste to åra har vi gått over til å rippe fjell. Dette gir høgare steinstyrke på 

dei ferdige produkta og finmasse/avfall er redusert til under det halve. Vi får også betre utval av 

større blokker til plastring i sjø og elvar. Vi får også ein del murstein. Om det vert teke ut fjell etter at 



morenen tek slutt er svært usikkert. Skulle dette verte tilfelle, må vi gå inn og lage ein ny plan for 

avslutninga der den er avvikande frå den eksisterande. 

Merknad til profil 1 

Profil 1 vil i liten grad røre ved nye uttak. Vi ser i kart 737-010 at einaste plassen er i utkanten av fjell 

1. Dette området blir i dag brukt til lagring av plastringsstein og er fylt opp til nivået bak knuseverket, 

ca kote 85, sjå også fotografi.  

Merknad til profil 2 

Profil 2 rører kunn ved uttaket av morene, sjå kart 737-010. Som det går fram av bileta, fyl uttaket 

fjellet oppover, mot nord. Det vert laga avsatsar av steinmasse, dette gir auka areal slik at vi kan gå 

rett på stuffen med hjullastar. Dette gir auka sikkerheit. Vi får også lagerplass, slik at vi får sortert ut 

steinen som er for stor til å gå i produksjonen.  

 

For Holen Sand og Grustak AS 

Kjell Otto Holen 

HOLEN MASSETAK 
 

Planidentifikasjon: Kartnr. i kartarkivskap nr. 1 Eigengodkjenningsdato Eigengodkjend av: 

RTK-0503.D XXX   27.06.2006  Ørsta kommunestyre 
 
Områdeomtale/plangrense: 
Plangrensene er vist på reguleringskartet RTK-0503 rev. D, datert 08.12.2004, sist revidert 
11.07.2006 med slik områdeavgrensing: 
 
Nord:  I eigedomsgrensa mellom gnr. 165/bnr. 1 og 2 
Aust:  Langs austsida av Holeelva 
Sør:  Vegkant - kommunal veg 
Vest:  Mot eigedomsgrense mellom gnr. 165/bnr. 2 og gnr. 165/bnr. 16, 7 og 1 
 
§ 1 - GYLDIGHEITSOMRÅDE 
Desse reguleringsføresegnene gjeld for det området som på plankartet er vist med 
reguleringsgrenser. Innanfor desse grensene skal areala nyttast - og bygningane plasserast - 
slik som planen (plankartet og føresegnene) fastset. 
 
§ 2 - PRIVATRETTSLEGE AVTALAR 
Etter at denne reguleringsplanen med tilhøyrande føresegner er gjort gjeldande, kan det ikkje 
gjerast privatrettslege avtalar som er i strid med planen. 
 
§ 3 - REGULERINGSFØREMÅL 
Arealet innanfor reguleringsgrensene skal nyttast i samsvar med § 25 i plan- og bygningslova 
(pbl.) til følgjande føremål slik: 
 
Byggjeområde (pbl. § 25.1) 
- Bustader (B 1) 
 
Landbruksområde (pbl. § 25.2)  
- Jord- og skogbruk (L 1 og 3) 
 
Offentleg trafikkområde (pbl. § 25.3) 
- Køyreveg 
- Anna trafikkareal (skjering, fylling m.m.) 
 
Fareområde (pbl. § 25.5)  
- Høgspenningsanlegg 
 
Spesialområde (pbl. § 25.6)  
- Parkbelte i industristrøk (Sp4 og 9)  
- Friluftsområde på land (Sp6 og 8) 
- Friluftsområde i vassdrag (Sp7) 
 
Fellesområde (pbl. § 25.7) 
- Felles avkjørsle 
 
Kombinerte område (pbl. § 25, andre ledd) 
- Steinbrot, massetak/jord- og skogbruk (Sp1/L 2)  

§ 4 - BYGGEOMRÅDE (pbl. § 25.1) 
Bustad, B 1 
Området skal nyttast til bustadføremål. Grad av utnytting av tomta er bestemt av "tillatt 
bebygd areal" (BYA) og setjast til maks. BYA=25%. Gesimshøgde skal ikkje overstige 6,5 m 
og største mønehøgde er 8,5 m. 
 
Innanfor område B1 er driftsansvarleg av massetaket pliktig å gjennomføre naudsynte 
støyskjermingstiltak for å få støynivået innanfor normerte grenser, jf. støyrapport nr. 2130-1 
frå Kilde Akustikk AS, datert 23.09.2004. Tiltaka skal utførast med fasadetiltak på ikkje 
skjerma fasade kombinert med støyskjermar i ei høgde på 2,0 m over vegen sitt nivå, som vist 
på plankartet. Alternativt kan bustaden skjermast med fasadetiltak åleine, men eigedomen må 
likevel sikrast eit stille uteområde som oppfyller støykrava.  
 
§ 5 - LANDBRUKSOMRÅDE (pbl. § 25.2) 
Områda L 1 og L 2 skal nyttast til jord- og skogbruksføremål. Det er ikkje høve til å oppføre 
bygningar eller andre varige konstruksjonar i områda. 
 
§ 6 - OFFENTLEG TRAFIKKOMRÅDE (pbl. § 25.3) 
Anna trafikkareal 
Området skal nyttast til sideareal for veg, slik som grøfter, skråningar og snøopplag. 
 
§ 7 - FAREOMRÅDE (pbl. § 25.5) 
Området skal nyttast til høgspenningsanlegg. Anlegget skal fjernast etter avslutning av 
massetaket. 
 
§ 8 - SPESIALOMRÅDE (pbl. § 25.6 ) 
a. Parkbelte i industristrøk - randsone mellom massetak og anna areal, Sp 4 og 9 
Innanfor Sp 4 skal det byggast ein skjermande voll og plantast tre og annan vegetasjon for å 
redusere innsyn, støv og støy frå massetaket. Minimum vollhøgde skal vere 3,0 m over 
eksisterande terreng på vestsida av vollen. Jf. rekkjefølgjekrav - § 9 c, pkt. 5 under felles 
føresegner for drift av steinbrot, massetak. 
 
b. Friluftsområde på land, Sp 6 og friluftsområde i vassdrag (Holeelva), Sp 7 
På vestsida av elva kan det innanfor dette området anleggast sti av enkel standard med m.a. 
gangtilkomst til "Vetesteinen" nord for planområdet. Ev. sti bør leggjast på toppen av 
skråninga mellom elva og massetaket. 
 
I området kan det utførast elveforbygging etter pbl. og/eller vassressurslova i samråd med og 
etter planar godkjende av Norges vassdrags- og energidirektorat (NVE). 
 
§ 9 - KOMBINERT OMRÅDE (pbl. § 25, andre ledd) 
a. Steinbrot, massetak/Jord- og skogbruk, Sp 1/L 2 
Området skal nyttast til uttak av grus og sand samt sprenging av fjell til knusing og 
massedeponi for lagring og tilverking av produkt med grunnlag i steinmaterialane. 
 
Rekkjefølgjekrav: Når driftstida er ute skal arealet gå over til jord- og skogbruksområde. 
 
b. Felles føresegner for drift av steinbrot, massetak 
1. Drifta skal fylgje ein etappeinndelt driftsplan som skal godkjennast av Bergvesenet i 

samråd med Ørsta kommune. Driftsplanen skal normalt ajourførast kvart 5. år eller etter 
nærare avtale med Bergvesenet. 

2. Driftsplanen skal m.a. vise uttaket i dei ulike driftsfasar, og korleis det er tenkt avslutta 
med vegetasjonsetablering, avrunding av kantar og sikring. Vidare skal planen innehalde 
prosedyre/tidsplan for sprengings-/varslingsrutiner utarbeidd etter samråd med berørte 
naboar. Planen skal også vise anlegg av fangdammar for sedimentering av partiklar som 
sikring mot uføresett forureining. 

3. Det skal leggast opp ferdigvarehaugar av grus/pukk som vollar for skjerming mot støy i 
høve til omgjevnadane. Ferdigvarehaugane og knuseverk skal i prinsippet lokaliserast slik 
som vist i støyrapport 2130-1 frå Kilde Akustikk AS, datert 23.09.2004. 

4. Uttak av masser skal i prinsippet skje i samsvar med planar som viser etappar og 
avslutning, teikning nr. 737-003, rev. D, og uttaksprofilar, teikning 737-061, rev. D, begge 
datert 08.12.2004. 

5. Rekkjefølgjekrav: Støyvollen innanfor Sp 4 (etappe 1) skal ferdigstillast snarast mogleg 
og seinast innan utgangen av 2006, jf. teikning 737-003, rev. D. Etappe to skal 
ferdigstillast så snart uttak av masser er avslutta, seinast innan 2010, jf. teikning 737-003, 
rev. D. 

6. Drift av masseuttaket kan berre skje på kvardagar, måndag – fredag mellom kl. 06 – 22, 
men knusing skal ikkje skje etter kl. 18. Sprenging kan berre skje dagane måndag – fredag 
i tidsrommet kl. 07 – 16. På laurdagar kan transport berre skje mellom kl. 08 og kl. 13. 
Støyskapande verksemd inkl. sprenging skal ikkje skje på helgedagar og høgtidsdagar. 

7. Drift i massetaket skal ikkje skje i periodar med rasfare, jf. arbeidsmiljølova med 
tilhøyrande forskrifter. 

8. Det skal vere høve til å setje opp naudsynte bygningar/installasjonar som har naturleg 
tilknyting til drifta på området. Desse skal fjernast når drifta vert avslutta.  

9. Masseuttaket skal sikrast med skilt, gjerde, skjermar og randsoner. Toppen av skjeringane 
skal til ei kvar tid vere sikra slik at skade på personar eller dyr vert unngått. 

10. Rekkjefølgjekrav: Drifta av massetaket skal opphøyre samstundes med at tillatne masser 
er tekne ut. 

11. Det skal brukast stadeigen vegetasjon til revegetering av området. 
12. Støy, støv og anna utslepp frå uttaket og verksemda skal til ei kvar tid ligge innanfor dei 

retningsliner som er fastsette av Miljøverndepartementet/Statens forureiningstilsyn (SFT). 
13. Dersom det oppstår støvutvikling og støvflukt som overskrid grenseverdiar for lokal 

forureining, skal det vatnast over knuste masser samt vegar og plassar. 
14. Fangdammar skal ha tilstrekkeleg kapasitet som sikrar at det ikkje vert slept ut slamhaldig 

vatn som medfører ulempe/skadeverknader i resipienten (Holeelva/ Bondalselva). 
15. Overflatevatn skal førast til Holeelva og Bondalselva via sandfangkummar, grøfter og 

overvassleidningar. 
 
 
Ørsta kommune, 11.07.2006 
 
 
 
__________________    ____________________ 
ordførar      rådmann 

TEIKNFORKLARING:
PBL. § 25 - REGULERINGSFØREMÅL

1. BYGGJEOMRÅDE

Køyreveg

3. OFFENTLEG TRAFIKKOMRÅDE
(Pbl. § 25, 1. ledd nr. 3)

7. FELLESOMRÅDE

STREKSYMBOL M.V.

Planavgrensing

Føremålsgrense

Byggegrense

Regulert senterlinje

Frisiktslinje i vegkryss

Kartgrunnlag i M=1:1.000

Ekvidistanse:

1:1000Kartmålestokk: M=

Felles avkjørsle

REGULERINGSPLAN FOR

MED TILHØYRANDE REGULERINGSFØRESEGNER

Kartprodusent:

SAKSHANDSAMING ETTER PLAN- OG BYGNINGSLOVA

HOLEN MASSETAK

REVISJON:

Kommunestyret sitt eigengodkjenningsvedtak

Offentleg ettersyn

Varsel om oppstart

Planen er utarbeidd av:

SAKSNR.

REV. NR.

DATO SIGN.

TEGNNR. SAKSH.

(Pbl. § 25, 1. ledd nr. 7)

Ørsta
kommune

6. SPESIALOMRÅDE
(Pbl. § 25, 1. ledd nr. 6)

(Pbl. § 25, 1. ledd nr.1)

RTK-0503 GW/JHFOSE INGENIØRKONTOR AS, Ørsta, 8. desember 2004

12.09.2002

31.05. - 12.07.2005

Papir: Rexam Graphics JSO-24/90

1. gongs handsaming i planutvalet 0040/05 05.04.2005

Eksisterande bygg som skal fjernast

2. gongs handsaming i planutvalet

Anna trafikkareal (skjering, fylling m.m.)

Bustader (B 1)

5. FAREOMRÅDE
(Pbl. § 25, 1. ledd nr. 5)

Høgspenningsanlegg

Parkbelte i industristrøk (Sp4)/

Koordinatsystem: NGO-64A(Møre)

Illustrasjonsliner (støyvollar m.m.)

BONDALEN

Regulert støyskjerm

Grense for fareområde

D

A: Justert plangrense i nordaust langs Holeelva, innpassa industriområde, justert parkbelte 12.05.2005

2. LANDBRUKSOMRÅDE
(Pbl. § 25, 1. ledd nr. 2)

Jord- og skogbruk (L 1)

Friluftsområde på land (Sp6 og Sp8)

Frisiktsone ved veg

Friluftsområde i vassdrag (Sp7)

Støyvoll (min. h=3 m over eks. terreng)

Parkbelte i industristrøk (Sp9)

8. KOMBINERTE OMRÅDE

Steinbrot, massetak/Jord- og skogbruk (Sp1/L 2)

(Pbl. § 25, 2. ledd)

B: Justert plass./str. på Sp2-1, Sp2-2 og Sp3; justert parkbelte/støyvoll, boligområde, L3 og veg 21.12.2005
C: Privat veg tatt ut, div. karttekniske justeringar 15.05.2006

Avkjørsle

ILLUSTRASJON M.M.

27.06.2006

D: Retta opp etter kommunestyret sitt vedtak

0064/06
0022/06

22.06.2006

11.07.2006 JHF
JHF

